
					ഈ താളിൽ തെറ്റുതിരുത്തൽ വായന നടന്നിരിക്കുന്നു
370 തലശ്ശേരി രേഖകൾ

അവസ്ഥപ്രകാരം ഒക്കയും നാം സായ്പു അവർകൾക്ക ബൊധിപ്പിച്ചിട്ടും ഉണ്ടല്ലൊ. നാം
 സെർക്കാർ കുമ്പഞ്ഞിയിൽ നെരായിട്ട ഉള്ളത ബൊധിപ്പിക്കുക അല്ലാതെ ബെറെ ഒന്നും
 ഉണ്ടാകയും ഇല്ല എന്ന സായ്പു അവർകൾക്ക വഴിപൊലെ ബൊധിക്കയും വെണം. നാം
 എല്ലാ കരിയത്തിന്നു സർക്കാരിൽ വിശ്വസിച്ചിരിക്കുന്നു. എന്നാൽ കൊല്ലം 973 ആമത
 മിനമാസം 14 നു ഇങ്കരിയസ്സ കൊല്ലം 1798 ആമത മാർച്ചിമാസം 24 നു വന്നത.

1004ആമത മഹാരാജശ്രി വടക്കെ അധികാരി തലച്ചെരി തുക്കടി സുപ്രഡെണ്ടെൻ
 സായ്പു അവർകൾക്ക കുറുമ്പ്രനാട്ട ദൊറൊഗ ചന്ദ്രയ്യൻ എഴുതിയെ അരജി.
 കല്പനപ്രകാരം ഞാൻ തമരശ്ശെരിക്ക പൊയ വർത്തമാനത്തിന മുമ്പിനാൽ
 സന്നിധാനത്തിങ്കലെക്ക എഴുതി അയച്ചിട്ടും ഉണ്ടല്ലൊ. നടുവനുര വായൊത്ത നായരും
 പച്ചിലെരി ചെരെൻനായരുംമായി വെടിവെക്കുവാൻ ഭാവിച്ചി മുറുകിയാരെ അഞ്ചാന്തി
യതി നടുവനുറക്ക വന്ന. അവര രണ്ടാളയും വരുത്തി സാമധാനം ആക്കിയപ്പൊഴെക്ക
 അറാന്തിയതി രാക്കുറ്റിൽ തമരശ്ശെരി കൊടുപ്പള്ളി കച്ചെരിയും മറ്റു ചെല വിടുകളും
 മാപ്പളമാര ചുടുകയും ചെയ്തു. ജെമെദാര അവുദലകുട്ടി എന്നു പറയുന്ന അവൻ
 തമരശ്ശെരി കച്ചെരിയിൽ ആക്കി വരുന്ന അവൻ താമരച്ചെരി നാട്ടിൽ ചുള്ളിക്കലന്തൻ
 ഒരു തിയ്യനെ വെടിവെച്ചു കൊന്നു. അവനെ പിടിപ്പാനായിട്ട അള അയച്ചാരെ കൊല
 ചെയ്ത അവനൊടു ചെർന്നതിന എന്റെ അരിയത്ത വന്നാരെ ഒളിച്ചി വെട്ടത്ത
 
പുതിയങ്ങാടിയിക്ക പൊകയും ചെയ്തു. അവന്റെ മാസപ്പടി പണം എന്റെ പക്കൽ
 നിക്കുന്ന. 40 പണം പഴെടത്ത കുഞ്ഞിപ്പൊക്കറക്ക വന്ന കരിയകത്ത എനക്ക വന്ന
 ഉടനെ അവ നൊടത്ത അളെ പാറപ്പിച്ചിരിക്കുന്നു. മപ്പളമാരെ പെരുന്നാൾ കഴിഞ്ഞി
 കുടുമ്പൊൾ വരാമെന്ന എഴുതി അയച്ചിരിക്കുന്നു. സന്നിധാനത്തിങ്കലെക്കു വരുവാൻ
 കല്പന വരിക വെണ്ടിയിരിക്കുന്നു. എന്നാൽ കൊല്ലം 973 ആമത മിനമാസം 8 നു എഴു
തിയത മിനമാസം 14 നു ഇങ്കരിയസ്സ കൊല്ലം 1798 ആമത മാർച്ചിമാസം 24 നു വന്നത.

1005 ആമത രാജശ്രി വടക്കെ അധികാരി തലച്ചെരി തുക്കടി സുപ്രഡെണ്ടെൻ
 കൃസ്തപ്പർ പിലി സായ്പു അവർകൾക്ക കടത്തനാട്ട പൊർള്ളാതിരി ഉദയവർമ്മരാജ
 അവർകൾ സെലാം. എന്നാൽ കുറ്റിപ്പുറംത്ത നമ്മുടെ കൊവിലകത്ത സമിപത്ത നിന്ന
 ഒരു വാണിയന വടകര അദാലത്ത ശിപ്പായി വന്ന പിടിച്ചികൊണ്ടപൊയി കച്ചെരിയിൽ
 പറാവാക്കിയിരിക്കുന്നു എന്ന കെൾക്കകൊണ്ട സായ്പു അവർകൾക്ക എഴുതുന്നു.
 പറാവിൽ ആക്കിയ വാണിയെൻ നമ്മുടെ കൊലകത്ത വല്ല വെലയും എടുത്ത
 ഇവിടതന്നെ പാർക്കുന്ന അവൻ അകകൊണ്ടും ഇങ്ങനെ ഒരു പ്രവൃത്തിയിമ്മൽ
 ആക്കിയിരിക്കുന്ന നമ്മുടെ കുടിയാമ്മാരെയും നമ്മുടെ സമിപത്ത ഉള്ള ആളുകെളെയും
 പിടിച്ചികൊണ്ടപൊയി തടത്ത പാർപ്പിച്ചി വല്ല നിർബദ്ധങ്ങൾ ചെയ്ത എന്നു വരുമ്പൊൾ
 നമുക്കു വളര സുഖവിരൊധങ്ങളായി വരുന്ന കാര്യം ആകകൊണ്ട നമ്മുടെ വ്യസനവും
 സർക്കാരിൽ ബൊധിപ്പിക്ക അല്ലാതെ വെറെ ആരും ഇല്ലയെല്ലൊ. അതകൊണ്ട സായ്പു
 അവർകളെ ദയ ഉണ്ടായിട്ട ഇങ്ങനെ ഉള്ള കാര്യങ്ങൾക്ക ഒന്നു നമ്മുടെ വിസനം
 
കുടാതെകണ്ട യിരിപ്പാൻ തക്കവണ്ണം അക്കിവെക്കുന്നത നമുക്കു വളര ഉപകാരം അയി
 വരികയും ചെയ്യും. അയതിന സായ്പു അവർകളെ കൃപ നമൊട ഉണ്ടായി വരുമെന്ന
 നാം നിശ്ചയിച്ചിരിക്കുന്നു. എന്നാൽ കൊല്ലം 973 ആമത മിനമാസം 14 നു ഇങ്കരിയസ്സ
 കൊല്ലം 1798 ആമത മാർച്ചിമാസം 24 നു വന്നത.

